
Аннотация: Ушбу мақолада атом физикасининг  “Луи де Бройль гипотезаси” 

мавзусини ўқитишда  инновацион педагогик технологиянинг “Муаммо” методидан 

фойдаланиш методикаси мазмуни ҳақида фикр юритилади. 

Аннотация: В данной статье приводится содержание методики использования 

метода “Проблема” инновационной педагогической технологии при обучении темы 

атомной физики “Гипотеза Луи де Бройля”. 

Annotation: This article provides the content of the methodology for using the 

"Problem" method of innovative pedagogical technology in teaching the topic of atomic 

physics "Hypothesis of Louis de Broglie". 

XIX асрнинг охирига келганида абсолют қора жисмнинг иссиқлик нурланиши 

маълум бўлди. Абсолют қора жисм дейилганида ўзига тушган исталган тўлқин 

узунликдаги нурланиш оқимини бутунлай ютиш қобилиятига эга бўлган жисм 

тушунилади. Абсолют қора жисмнинг иссиқлик нурланиши қуйидагича 

тушунтирилади. Тирқиши бор бирор қора идиш олиниб, унинг ичига ѐруғлиқ дастаси 

тушурилади. Бундай идишга тушган ѐруғлиқ дастаси маълум вақтдан сўнг идиш 

деворлари томонидан ютилади. Бунда идиш девори қизийди ва ўзидан иссиқлик 

чиқара бошлайди. 

Бу ҳодиса кашф этилганидан сўнг уни тушунтиришга ҳаракат қилувчи турли 

назариялар ишлаб чиқилди. Ана шулардан бири Рэлей ва Жинс томонидан таклиф 

этилган назариядир. Ушбу назария формулаларини келтириб чиқаришда улар 

ѐруғликнинг классик физикадаги электромагнит тўлқин назариясидан фойдаланилди. 

Абсолют қора жисмнинг иссиқлик нурланишига оид тажриба натижалари Рэлей – 

Жинс назариясидан келиб чиқадиган натижалар билан таққосланганда, Рэлей – Жинс 

назарияси фақат нурланиш спектрининг жуда кичик частоталар соҳаси учун ўринли 

бўлиши маълум бўлди. 

Ушбу назарияга биноан, нурланиш частотаси қанчалик катта бўлса, нурланиш 

энергияси шунча катта бўлади. У ҳолда абсолют қора жисм ўзидан юқори частотали 

ва катта энергияли электромагнит тўлқин чиқара бошлайди. Бунинг ҳисобига абсолют 

қора жисм бор энергиясини тезда йўқотиб, манфий температураларгача тез совиб, 

қотиб қолади. Бу ҳодиса фанда “ультрабинафша ҳалокати” деб номланади. Бундан 

абсолют қора жисмнинг иссиқлик нурланишини классик физика қонунлари асосида 

тушунтириб бўлмаслиги келиб чиқади. 

М. Планк 1900 йилнинг 14 декабридаги немис физик жамияти мажлисида 

ўзининг янги ва жуда керакли натижаларини баѐн этиб, юқорида келтирилган 

муаммони ҳал этди. У ѐруғлик квантлари ҳақидаги гипотезани илгари сурди. Ушбу 

гипотеза ѐруғликнинг корпускуляр назариясига жуда ўхшаб кетади. Классик 

физиканинг асосий идеологик моментларидан бири ѐруғлик оқимининг узлуксизлиги 

тушунчаси бўлса, М. Планк физикага ѐруғлик оқимининг дискретлик (узлуклик) 

тушунчасини киритди. Юқорида келтирилган сана квант тасаввурларнинг туғилган 

куни деб тан олинди. 

Планк гипотезасининг мазмуни қуйидагича: модда атомлари ўзларидан алоҳида 

квантлар шаклида бўлган узлукли нурланишни чиқарадилар. Бу квантнинг энергияси 

эса нурланиш частотасига тўғри пропорционал бўлади. 

М. Планк атом нурланишида узлукли энергия ҳосил бўлади, нур ютишда эса 

узлуксиз энергия ютилади деб ҳисобланган. 1905 йилнинг мартида Эйнштейн 

“Ёруғликнинг ҳосил бўлиши ва айланишига тегишли бўлган ажойиб бир нуқтаи – 

назар ҳақида” номли ишида “нурланиш ва нур ютиш жарѐнларида ѐруғлик квантлар 

шаклида чиқарилади ѐки ютилади” деган гипотезани исботлаб берди. Шундан сўнг у 

ѐруғликнинг квант назарияси ишлаб чиқилди.  Унга мувофиқ, бирор ѐруғлик 

манбаидан чиқаѐтган ѐруғлик бир томондан электромагнит тўлқин бўлса, иккинчи 

томондан у квант зарралар оқимидан иборат бўлади. Демак, ѐруғлик корпускуляр ва 

тўлқин хусусиятига эга бўларкан. Ёруғликнинг ушбу хусусиятига “Ёруғлик 

дуализми” деб аталди. 

1924 йилда француз физиги Луи де Бройль “Барча зарралар худди ѐруғлик каби 

корпускуляр хусусиятга эга бўлиши билан бир қаторда улар тўлқин хусусиятига ҳам 

эга бўладилар” деган гипотезани илгари сурди. Бу зарра-тўлқин гипотезаси, яъни 

зарра-тўлқин дуализми ҳисобланади. 

Зарранинг тўлқин хоссаларини ифодаловчи тўлқинга зарранинг де Бройль 

тўлқини дейилади. Исталган зарранинг тўлқин хусусиятини характерловчи 

катталиклар билан  унинг корпускуляр хусусиятини характерловчи катталиклар 

орасидаги боғланишни ифодаловчи тенгламаларга Луи де Бройль тенгламалари 

дейилади. 

Ана шу мавзуни ўқитиш методикасини такомиллаштиришда инновацион 

педагогик технологиянинг турли методларини қўлласа бўлади. Бундай методлардан 

бири “Муаммо” методидир. Ушбу методни методни “Луи де Бройль гипотезаси” 

мавзусини ўқитишда қўллашдан аввал бу методнинг моҳияти билан танишиб 

ўтайлик. 

Методнинг мақсади: талабаларга ўқув курсининг маълум мавзусидан келиб 

чиқадиган турли муаммоли масала ѐки вазиятларнинг ечимини тўгри топишга 

ўргатиш, уларда муаммопшн моҳиятини аниқлаш бўйича малакаларни 

шакллантириш, муаммони ечишнинг баьзи усуллари билан таништириш ва 

муаммонинг ечищда мос методларни тўғри танлашга ўргатиш, муаммони келиб 

чиқиш сабабларини ва муаммони ечишдаги хатти-ҳаракатларни тўғри аниқлашга 

ўргатиш. 

Машғулотни ўтказиш тартиби: профессор-ўқитувчи талабаларни гуруҳларга 

ажратади, уларни мос ўринларга жойлаштиради. Машғулотни ўтказиш тартиб-

қоидалари ва талабларини тушунтиради, яъни у машғулотнинг босқичли бўлишини ва 

ҳар бир босқич талабалардан максимал диққат-эътибор талаб қилинишини, машғулот 

давомида улар якка, гуруҳ ва жамоа бўлиб ишлашларини айтади. Бундай кайфият 

талабаларга берилган топшириқларни бажаришга тайѐр бўлишларига ѐрдам беради ва 

бажаришга қизиқиш уйготади. Машғулотни ўтказиш тартиб-қоидалари ва талаблари 

тушунтирилгач, машғулот бошланади. 

1) талабалар машғулот учун тайѐрланган кинолавҳани диққат билан томоша 

қилиб, унда ѐритилгап муаммони аниқлашга ҳаракат қилишлари, хотирада сақлаб 

қолишлари ѐки ўз дафтарларига белгилаб қўйишлари зарур бўлади. Агар кинолавҳа 

кўрсатишнинг имконияти бўлмаса, у ҳолда профессор-ўқитувчи ўқув курсининг 

кўрилаѐтган мавзуси бўйича плакат, расм, афиша ѐки бирор муаммо баѐн қилинган 

матн, китобдаги ўқув материалидан фойдаланиши мумкин; 

2) ҳар бир гуруҳ аъзолари томонидан ушбу киноланхадан (раемдан, матндан, 

хаѐтий воқеадан) биргаликда аниқланган муаммоларни қоғозга ѐзиб чикади; 

3) берилган аниқ вақт тугагач, тайѐрланган иш гуруҳ вакили томонидан ўқиб 

эшиттирилади; 

         4) профессор-ўқитувчи гуруҳлар томонидан танланган ва муаммолар ѐзилган 

қоғозларни алмаштирган ҳолда гуруҳларга тарқатади; 

5) тарқатилган қоғозларда гуруҳлар томонидан аниқланган муаммолардан ҳар 

бир гуруҳ аъзоси (ѐки ҳар бир гуруҳ) ўзини кизиқтиргап муаммодан бирини танлаб 

олади;  

профессор-ўқитувчи томонидан тарқатилган қуйидаги 1 жадвалга ҳар бир гуруҳ 

аъзоси (ѐки гуруҳ) танлаб олган муаммосини ѐзиб, мустақил равишда таҳлил этади. 

Изоҳ: танланган муаммолар ўқув материаллари асосида белгиланади. 

 

1-жадвал 

Муаммонинг тури Муаммонинг келиб 

чиқиш сабаблари 

Муаммонинг 

ечишдаги талабанинг 

ҳаракати 

Муаммони ечишда 

учрайдиган тўсиқлар 

    

 

 6) якка тартибдаги (ѐки гуруҳдаги иш) фаолият тугагандан сўнг ҳар бир талаба 

бажарган таҳлилий ишини барчага ўқиб эшиттиради; 

7) муаммолар ва уларнинг ечими бўйича жамоавий фикр алмашинилади; 

8) ҳимоядан сўнг профессор-ўқитувчи машғулотга якун ясайди. Кичик 

гуруҳларга қизиқарли ишлари учун миннатдорчилик билдиради. 

Бундай технология билан ўтказилган машғулот натижасида талабалар 

қайсидир муаммони ечишдан аввал унинг сабабини аниқланиши кераклигини, кейин 

эса уларга зарур бўлган услуб ва усулларни танлаши ҳамда ўз ҳаракатларини аниқ 

белгилаб олишлари кераклигини билиб оладилар. 

Атом физикасининг “Луи де-Бройль гипотезаси” мавзуси учун 1-жадвалнинг 

тахминий кўриниши қуйидагича бўлиши мумкин. 

 

Муаммонинг тури Муаммонинг келиб 

чиқиш сабаблари 

Муаммонинг 

ечишдаги талабанинг 

ҳаракати 

Муаммони ечишда 

учрайдиган тўсиқлар 

Ихтиѐрий мавжуд 

микрозарраларнинг 

бир вақтда зарра ва 

тўлқин 

хусусиятларига эга 

бўлиши...... 

Ёруғликнинг квант 

назариясига мувофиқ 

ихтиѐрий манбадан 

чиқаѐтган ѐруғликнинг 

дуализм хусусиятига 

эга бўлиши....... 

У ѐруғликнинг квант 

назариясини билиши 

ҳамда уни табиатда 

мавжуд бўлган 

зарраларга қўллай 

олиши..... 

Талабанинг олий 

математика 

элементларини, ясси 

монохроматик 

тўлқинга оид тушунча 

ва формулаларни 

билмаслиги ҳамда 

квант назарияни яхши 

тушунмаслиги...... 

 

Ушбу жадвалда юқорида номи келтириб ўтилган мавзуга доир бир муаммо ва 

унинг ечиш йўли кўрсатиб ўтилди. Шу мавзуни ўрганаѐтган талаба шунга ўхшаган 

бошқа муаммони аниқлаб, уни ечиш йўлларини келтириб ўтиши мумкин. Бу методни 

атом физикасининг бошқа мавзулари учун ҳам қўлласа бўлади. 

